
TALABALARDA KONSTRUKTORLIK QOBILIYATINI 

RIVOJLANTIRISHDA RAQAMLI TEXNOLOGIYALARNING O‘RNI 
 

Seytimbetov Samat Maratovich 

Nizomiy nomidagi Toshkent Davlat pedagogika universiteti 

“Muhandislik va kompyuter grafikasi” kafedrasi o‘qituvchisi 

 

Annotatsiya: Mazkur maqolada raqamli texnologiyalarning talabalarda konstruktorlik qobiliyati 

rivojlantirshdagi o‘rni yoritib o‘tilgan. Maqolada oliy ta’lim muassasalari talabalari uchun konstruktorlik 

qobiliyatini raqamli texnologiyalar orqali rivojlantirishning ahamiyati, maqsadi, mazmuni, o‘qitishdagi 

afzalliklari yoritilgan. 

 

Kalit so‘zlar: raqamli texnologiyalar, konstruktorlik qobiliyat, o‘quv-bilish faoliyati, kompyuter dasturlari, 

ko‘rgazmali vositalar, multimedia qurilmalari. 

 

Hozirgi kunda ta’lim jarayonida talabalarning konstruktorlik qobiliyatlarini rivojlantirishda zamonaviy 

pedagogik va axborot texnologiyalarini qo‘llash talab etilmoqda. Raqamli texnologiyalar talabalarni 

egallayotgan bilimlarni mustaqil qidirib topishlariga, o‘rganib, tahlil qilishlariga va imkon darajasida 

xulosalarni keltirib chiqarishlariga o‘rgatadi. O‘qituvchi bu jarayonida shaxsni rivojlanishi, shakllanishi, bilim 

olishi va tarbiyalanishiga sharoit yaratadi va shu bilan bir qatorda boshqaruvchanlik, yo‘naltiruvchilik 

funksiyasini bajaradi.  

Axborotlar almashinuvining globallashuvi, shuningdek , ilm-fan, texnika va ishlab chiqarish sohalarida ro‘y 

berayotgan ilmiy yangiliklarning son va sifat jihatidan keskin o‘sib borishi o‘z-o‘zidan talabalarga ular 

borasida tezkor suratda va batafsil ma’lumotlar berishni kun tartibiga qo‘ymoqda. Ushbu talabning  ijobiy 

ravishda qondirilishi, eng avvalo ilmiy-nazariy hamda amaliy bilimlarni o‘zlashtirishning qulay, maqbul 

shakli bo‘lgan ta’lim jarayonida amalga  oshiriladi. 

Axborotlashgan jamiyat yuzaga kelayotgan va globallashib borayotgan davrda insoniyat taqdiri axborot 

almashunuv, o‘quv jarayoni va ishlab chiqarishda qatnashuvchi barcha insonlarning bu  mehnat qurolini 

o‘zlashtirishga yo‘naltirilgan kompyuter tayyorgarligi qanchalik to‘g‘ri tashkil etilganligiga bog‘liq. 

Ta’limni kompyuterlashtirish, keng ma’noda esa axborotlashtirish o‘rganish uchun zarur axborotni tanlash, 

uni ta’lim shakliga solish, bu axborotni talabalarga o‘zlashtirish, tushunish va eslab qolish uchun berish 

maqsadida axborot texnologiyalaridan foydalanish, mutaxassislarning umumiy ma’lumoti va kasbiy 

tayyorgarligining sifatini oshirish uchun jahon andozalariga javob beruvchi axborot texnologiyalarini ta’lim 

jarayoniga joriy etish demakdir. 

Pedagog olimlar A.N.Tixonov va V.A.Sadovnichiy: «Ta’limni axborotlashtirish - axborotlashgan jamiyat 

sharoitida talaba ishlarini jamoatchilik va kasbiy faoliyatida to‘laqonli va samarali qatnashishiga tayyorlash 

maqsadida, ta’lim tizimining barcha komponentlarini axborot texnologiyalarini qo‘llash asosida yaxshilash 

jarayonidir» deb ta’kidlaydilar. 

Shuningdek, ta’lim jarayonida axborot texnologiyalaridan foydalanishda asosiy tushunchalar mavjud bo‘lib, 

ularga quydagicha ta’rif berilgan: 

Axborot texnologiyasi- ma’lumotlarni to‘plash, ularga ishlov berish , saqlash, uzatish va ulardan foydalanish 

jarayonida hisoblash texnikasidan foydalanish yo‘llari, usullari va uslublari. 

Axborot texnologiyalari - axborotlarni yig‘ish, saqlash, uzatish, qayta ishlash usul va vositalari mavjuddir. 

O‘qitishda yangi axborot texnologiyalaridan foydalanish an’anaviy tizimga nisbatan o‘quv jarayonini 

faollashtirib, o‘quvchilarning qiziqishini oshiradi, ularning ijodiy faoliyatini o‘stirishga, konstruktorlik 

qobiliyatini rivojlantirishda va o‘quv jarayonini faol sub’ektiga aylantirishga yordam beradi. 

O‘qitishning kompyuter texnologiyalari - amalga oshirish vositasi kompyuterdan ibrat bo‘lib, talabaga 

axborotlar oqimini tayyorlash va uzatish jarayonidir. 

Axborotlashgan jamiyat - bu axborotlashgan madaniyat yuqori darajada bo‘lgan jamiyat bo‘lib, unda 

rivojlanish manbai bilim va uni amalga oshirish vositasi ta’lim hisoblanadi. 

Fan-texnika taraqqiyoti sohasidagi izlanishlar natijasida shunday xulosaga kelish mumkinki, ta’lim tizimiga 

kompyuter texnologiyalarini to‘laqonli joriy etishning zarurligi quyidagicha asoslanadi: -birinchidan, o‘quv 

va  tarbiya jarayonida o‘qitishning avvaldan qo‘llanilib kelingan texnik vositalari yoki didaktik materiallari 

bilan kompyuter texnikasini taqqoslaganda, kompyuterning texnik- operatsion imkoniyatlari cheksizligi; 

-ikkinchidan , fan-texnika taraqqiyotining rivojlanishida zamonaviy  axborot texnologiyalaridan xabardor 

kadrlar tayyorlash masalasi hal etuvchi rol o‘ynashi bilan  izohlanadi.  

Ko‘pchilik tadqiqotchilarning fikricha, kompyuter texnikasi ta’lim va tarbiya vositalari, metodlari, shakli va 

mazmunini sifatli o‘zgartirib, quyidagi imkoniyatlar yaratadi: 

-talabalarning individal qobiliyatlarini yuzaga chiqarib va rivojlantirib, ularning shaxsiy sifatlari bilan 

muofiqlashtiradi; 

- talabalarda bilish qobiliyati va mukammalikka intilishini shakillantiradi; 

- ta’lim va tarbiya metodi, shakli va mazmunini har doim yangilab turadi. 

Ma’lumki, o‘qitish metodi ta’lim jarayonida o‘qituvchi va talabalarning aniq maqsadga erishishiga qaratilgan 

birgalikdagi faoliyatlarining usuli bilan, u o‘qitish jarayonini qanday tashkil etish va olib borishni hamda shu 

jarayonda talabalar qanday ish-harakatlarni bajarishlari kerakligini belgilab beradi. 

Talabalarning ongi davr taraqqiyoti bilan ancha ilgarilab bormoqda  shuning uchun ularning o‘qituvchidan 

ko‘p narsani talab qilishi tabiiy hol. Bugungi kunda o‘qituvchilar darsni turli xil raqamli texnologik vositalar 

yordamida o‘tish imkoniyatiga ega. Kompyuter o‘qituvchi uchun texnik va texnologik vosita sifatida shunday 

zahira manbaiki, u yordamida o‘qituvchi  talabalar bilan ishlashi uchun darsga ajratilgan soatning ma’lum 

miqdorini tejash imkoniyatiga ega bo‘ladi. Bu ayniqsa, chizmachilik fani o‘qituvchisi uchun keng 

imkoniyatlar yaratadi.  

Talaba qachonki mavzuni to‘liq o‘zlashtirib, fazoviy tasavvur qila olsagina, o‘zi uchun berilgan  topshiriqni 

mustaqil va to‘g‘ri bajara oladi. Talaba mavzuni to‘liq o‘zlashtirishi uchun u darsni diqqat bilan tinglashi, 

diqqatni jamlash uchun esa, unda darsga bo‘lgan qiziqishini uyg‘otish lozim. Chunki qiziqish - talabalarning 

bilim olish va anglab yetish borasida hosil bo‘lgan ishtiyoqini qondirish yo‘llari va usullarini faol tarzda 

izlashga safarbar etadi. 

Psixolog olim M.Davletshinning fikricha, ta’limning muvaffaqiyati bir qancha psixologik omillarga bog‘liq, 

bu munosabat diqqatda, his-tuyg‘ularda, qiziqish va irodada, shuningdek, shaxsning tutgan yo‘lida bo‘lar 

ekan. 

Nimaiki qiziqarli, maroqli va zavqli bo‘lsa , diqqatning uzoq vaqt to‘planib turishini taminlaydi. Motivasiya 

o‘quv-bilish jarayonida o‘z-o‘zidan hosil bo‘lmaydi, uni vujudga keltirish o‘qituvchidan katta mahorat talab 

qiladi. 

Ko‘pchilik olimlarning fikricha, o‘quv-bilish jarayonini faollashtirish talabalarning bilimga bo‘lgan shaxsiy 

ehtiyoji mavjudligidan kelib chiqadi. Talaba qachon o‘z oldiga qo‘ygan maqsadni aniq bilsa (kasbiy 

tayyorgarlik yuqori bo‘lsa) va shu maqsad yo‘lida kerak bo‘ladigan bilimlar zahirasini aniqlay olsa, u o‘sha 

bilimlarni egallashga ehtiyoj sezadi. Talabalarga berilayotgan o‘quv  materiali qanchalik qiziqarli bo‘lsa va 

o‘qituvchi uchun bo‘lajak kichik mutaxassislarning kasbiy shakllanishida hamda kelajagida qay darajada 

asqotishi mumkinligini yetkaza olsa, faol motivasion muhit yaratiladi. 

Demak, talabalarning konstruktorlik qobiliyatini rivojlantirish uchun ularga qiziqarli bo‘lgan yangicha usul 

bilan dars berish, bundan aynan raqamli texnologiyalar kompyuter vosita sifatida foydalanish samarali natija 

beradi. Zamonaviy ta’lim sharoitida Oliy ta’lim talabalarining mustaqil ishlash faolligini oshirish, ularning 

ijodiy qobilyatlarini rivojlantirish ilg‘or pedagogik texnologiyalaridan hamda yangi avlod o‘quv 

adabiyotlaridan  foydalanishni  talab etadi. 

